Mandaate byogkeles salkehtzemman laaki, riajvarimmiej jih 66rnegi bijre dejtie
saemien gielide Noorjesne

Vaarome

Doh golme siejhmemes saemien gielh Nodrjesne leah noerhtesaemien, julevsaemien jih
aarjelsaemien. Saemielaake § 1-5 vihteste saemien jih ndodrjen leah seammavydrtegs gielh.
Dah edtjieh mirrestalleldh drrodh nennoestimmiej mietie saemielaaken 3. kapihtelisnie
saemien gieli bijre.

Saemielaaken njoelkedassh gielereaktah arroejidie vedtieh gosse dah dejtie bydgkeles
aarganide déastoeh jih dienesjh dadtjoeh. Doh jeanatjommes ne&nnoestimmieh leah faamosne
saemien gielen reeremedajvesne. Reeremedajve lea daan biejjien doh tjielth Karasjohka,
Guovdageaidnu, Deatnu, Porsanger, Unjarga, Kafjord jih Lavangen noerhtesaemien dajvesne,
Divtasvuodna julevsaemien dajvesne jih Raarvihke jih Snaase aarjelsaemien dajvesne.

Reerenasse edtja sjichteladtedh ihke saemieh edtjiech maehtedh sijjen gielem gorredidh jih
evtiedidh, jih dam bijjemes diedtem atna ihke nasjovnaale jih gaskenasjovnaale
reaktanjoelkedassh saemien gielide illesuvvieh. Saemiedigkie vierhtieh guektiengielevoetese
tjieltine jih fylhkentjieltine reerie, jih diedtem atna evtiedimmien avteste saemien gielijste.
Tjielth, fylhkentjielth jih staaten etaath reeremedajvesne diedtem utnieh saemielaaken
njoelkedassh tjirrehtidh. Saemiedigkiebievnesisnie saemien gielen bijre 2013 lea dejtie
déeriesmoeretjoelmide giehtjedamme.

Orrestehteme-, reereme jih gaerhkoedepartemeente (daelie Tjielte- jih
orrestimmiedepartemeente) lea saemielaaken gielenjoelkedassh giehtjedamme. Daate
giehtjedimmie dejtie vihkielommes gyhtjelasside jih dderiesmoeretjoelmide gietede mejtie
saemielaaken gielenjoelkedassh bajjese vaeltieh, jih aaj n@nnoestimmieh saemien gielen
bijre jeatjah laakine. Departemeente lea nennoestimmide saemien gielen bijre almetjereaktan
diedti vooste vuarjasjamme. Giehtjedimmie vuesehte stoere jarkelimmieh orreme guktie
byogkeles suerkie lea 66rnesovveme manngan giclenjoelkedassh nennoestamme sjidtin
jaepien 1990, joekoen healsoe- jih hoksesuerkesne (gaskem jeatjah sjichtesjimmie
healsoegichtelimmijste, samhandlingreforme jih staeriesddakterereforme). Reektehtse
vuesehte jijnjh dejstie njoelkedassijste dan dvteste aktem mujvies jaksoemieriem utnieh, jih
naaken aaj fer bderies sjidteme.

Reeremedajve saemien gielide lij aalkoelisnie govhte tjielth noerhtesaemien gieledajvesne.
Tsiehkie dejnie tjieltine gusnie saemieh akte unnebe lahkoe arroejijstie maahta jeatjahlaakan
arrodh. Njoelkedassh saemien gieli bijre eah dagkerh joekehtsh dan veele krochkesth.

Stoerre bielieh dejstie saemien drroejijstie arroeh alkolen reeremedajven saemielaaken
gielenjoelkedasside. Arrojeevtiedimmie vuesehte jijnjh saemieh dejstie aerpievuekien
saemien dajvijste juhtieh stuerebe sijjide jih staaride.

Reektehtsh tsiehkien bijre dejtie saemien gielide vuesiehtieh siejhmelaakan dellie
noerhtesaemien naa nennoes Sisnjelds Finnmaarhkesne, men tsiehkie lea praasehke dejnie
dajvine saemien gielen reeremedajven dlkolen. Julevsaemien jih darjelsaemien leah aktene
jealajehtemeboelhkesne, men annje gaajh pradsehke gielh. Goerehtimmieh saemien gieli bijre
aaj stoerre jeerehtsh vuesiehtieh guktie tjielth saemien gielen reeremedajvesne
nannoestimmide saemielaaken gielenjoelkedassine ddarjoehtieh.

Guktie béetije aejkie sjaedta dejtie saemien gielide lea jearohke dejstie nuepijste fiereguhte
atna saemien lieredh jih nuhtjedh. Daan biejjien haestemh leah gdrredamme dan fiereguhten



reaktese lierehtimmiem &adtjodh jih saemien nuhtjedh. SjyShtehke déeriesmoeretjoelmh leah
ektiedamme vaajnoesvoetese jih voerkesvoetese dej saemien gieli bijre siebriedahkesne,
daerpies almetjh utnedh mej maahtoe saemien gielesne, daerpies terminologijem utnedh

mubpiejgujmie ektine.

Mandaate

Moenehtse edtja daaletje 66rnegh, raajvarimmieh jih njoelkedassh tjielkestidh mah leah
ektiedamme dejtie saemien gielide, jih vuarjasjidh guktie maahta dejtie sjiehtedidh daan
beajjetje 60rnedemman byodgkeles suerkeste, jih funksjovnelle jth seammavydrtegs bydgkeles
dienesjh gorredidh saemien gielesne. Moenehtse edtja sjierelaakan raerieh vuarjasjidh mah
darjoeh guktie aclhkebe sjadta, daan nuelesne vuarjasjidh guktie teknologeles raerieh
machtieh dtnoem nannoestehtedh jih atnoem saemien gielijste aclhkebe darjodh. Moenehtse
edtja fleksijbele raerieh vuarjasjidh mah krodhkestieh tsiehkie saemien gielide jeerehte, jih
tjielth joekehts haestemh jih daerpiesvoeth utniech. Moenehtse edtja sjychtehke raerieh
vuarjasjidh tjoevkesisnie dehtie juhtije barkoste mij edtja stuerebe jih nennoesabpoe tjielth
sjugniedidh.

Moenehtse edtja vuarjasjidh jih raeriestimmiejgujmie baetedh guktie tjielth jih jeatjah
byogkeles dienesjevedtijh maehtieh almetjh dadtjodh saemien gielemaahtojne. Moenehtse
edtja daan sjiekenisnie leavloem biejedh 66rnegidie jih rdajvarimmide mah viehkiehtieh
guktie jienebh saemien lierieh jih saemien nuhtjieh, jih gusnie daan beajjetje institusjovnh jih
infrastruktuvre buerebelaakan nuhtesuvvieh juktie gorredidh jih evtiedidh dejtie darjel-, julev-
jih noerhtesaemien gielide.

Giehtjedimmien gaavhtan saemielaaken gielenjoelkedassijste, jth n@nnoestimmieh saemien
gielen bijre jeatjah laakine, moenchtse edtja salkehtidh jih mejtie aaj raeriestimmiejgujmie
baetedh jarkelimmide laakine juktie saemien nuhtjedh jih lierehtimmiem dadtjodh saemien
gielesne, desnie aaj meatan:

e daan beajjetje 60rnege aktine reeremedajvine saemien gielide, daan nuelesne vuekieh
sjiehtesjemman, jih gyhtjelasse mejtie byoroe joekehts kategorijh gieletjieltijste
jih/jallh vielie fleksijbele njoelkedassh sjiehtesjidh

¢ njoelkedassh mah leah buerebelaakan sjichtedamme daan beajjetje 66rnegasse
byogkeles dienesjijstie, daan nuelesne gyhtjelasse reaktan bijre saemien nuhtjedh
byoroe vielie ektiedamme arrodh dienesjasse jallh almetjasse goh akten geografeles
dajvese, darganese jallh institusjovnese.

Dastegh jarkelimmieraeriestimmieh dellie dah edtjieh Noorjen gaskenasjovnaale diedti mietie
arrodh.

Moenehtse edtja aaj vuartasjidh guktie 66rnegh leah Sveerjen jih Sdevmesne, jih vuarjasjidh
jih mejtie aaj raeriestimmiejgujmie baetedh guktie maahta gielen bijre laavenjostedh raasti
rastah.

Moenehtse edtja aktem bijjieguvviem vedtedh daan beajjetje 66rnegistie jih
diedtejoekedimmeste Saemiedigkien jih jeatjah byogkeles suerkiej gaskem mej diedte
saemien gielide, jih mejtie aaj raeriestimmiejgujmie baetedh jarkelimmide faamoe- jih
raallajoekedimmesne Saemiedigkien, staaten, tjielti jih jeatjah byogkeles suerkiej gaskem.
Moenehtse edtja aaj vuarjasjidh guktie daan beajjetje 66rnege jahta juktie dejtie saemien
gielenjoelkedasside laakine jih klddkemegietedimmesne daarjoehtidh, jih mejtie daerpies
jarkelimmiejgujmie. Moenehtse edtja aaj vuarjasjidh mejtie maahta tjirrehtimmiem



gielenjoelkedassijste neennoestehtedh buerebe bihkedimmine, laavenjostojne jih dialogine de;j
ovmessie suerkiej gaskem, jih mejtie aaj raeriestimmiejgujmie baetedh bueriedimmide,
vuesichtimmien gaavhtan akten tjirkijefunksjovnen tjirrh jallh jeatjah rdajvarimmiejgujmie.

Moenehtse edtja ekonomeles jih reereles konsekvensh raeriestimmijste salkehtidh. Unnemes
akte dejstie moenehtsen raeriestimmijste edtja betnesne utnedh dam seamma vierhtiedtnoem.

Moenehtse edtja sov barkosne radrestalledh vihkeles saemien institusjovnigujmie jih
tjieltigujmie jih jeatjah byogkeles dienesjevedtijigujmie. Moenehtse edtja barkose
tjieltereformine vuartasjidh, jth moenehtsasse mij edtja toelhkedienesjh salkehtidh bydgkeles
suerkesne. Moenehtse edtja daajroem utnedh sjichteles laakebarkoen bijre gielesuerkesne
maam Kultuvredepartemeente dorje.

Moenehtsen tjaclemesijjie edtja Tjielte- jih orrestimmiedepartemeentesne arrodh. Tjielte- jih
orrestimmiedepartemeente jih Saemiedigkie edtja tjaelemesijjien barkoem sjiechteladtedh,
daan nuelesne tjaelije maahta Saemiedigkesne barkedh boelhki. Moenehtse edtja sov
salkehtimmiem deelledh goevten 15.b. 2016 avtelen. Dastegh daerpies jeatjah prosessi
gaavhtan, moenehtse maahta birresovvedh bieliesalkehtimmieh vedtedh aarebi.



